
shrImukundarAyAShTakam

ஶ்ரீமுகுந்த³ராயாஷ்டகம்

(ராமகலீ-க³ணேஶ கீ³யதே)
வநிதோபஹாஸந்ரு’த்யத்ஸ்மிதவத³நாநந்த³ஜோஷதோஷதா³யிந் ।
ஶ்ரீமந்முகுந்த³ராய த்வய்யாஸக்தம் மநோ மேऽஸ்து ॥ 1॥
மணிமயநந்தா³வாஸே குமாரிகாவ்ரு’ந்த³ஶோபி⁴ஸத்³தா⁴ஸ்யே ।
நவநீதலோபி⁴தாஸ்யே (ஸததம் த்வயி ஹரௌ) மதிர்மேऽஸ்து ॥ 2॥
பரித்⁴ரு’தஹீரகஹாரம் வ்ரஜாங்க³நாத³ர்ஶநீயகௌமாரம் ।
க்ரு’தகோ³புச்ச²விஹாரம் ஜிதமாரம் ப்ரணௌமி ஹ்ரு’த்ஸாரம் ॥ 3॥
ஸகலோபநிஷத்ஸாரம் ஸ்வாநந்தா³ப்ராக்ரு’தாகாரம் ।
வந்தே³ நந்த³குமாரம் வாரம் வாரம் ஸ்வதா³தாரம் ॥ 4॥
கிங்கணீநூபுரரணிதம் (ஸததம்)ஸிம்ஹாவலோகநம் கர்த்ரே ।
வ்ரஜஜநமாநஸஹர்த்ரே நிஜார்திஹர்த்ரே நமஸ்குர்ம:॥ 5॥
அலகஸமாவ்ரு’தவத³நம் ஸுகுந்த³கலிகாஸுஶோபி⁴தம் ஸ்வாஸ்யம் ।
கோ³பயுவதீரதிஸத³நம் ஜிதமத³நம் நந்த³நந்த³நம் நௌமி ॥ 6॥
வ்ரஜகர்த³மலிப்தாங்க³ம் கரத்⁴ரு’தநவநீதமோஹிதாநங்க³ம் ।
வந்தே³ லோலவிலோசநாஸக்தாங்க³நாஸங்க³ம் ॥ 7॥
நர்தநலீலாகரணம் மநோஹரணம் வபுஷா நந்த³விஸ்தரணம் ।
ஸேவகஜநப⁴வதரணம் யாமி தமஹம் ஸதை³வ ஶரணம் ॥ 8॥
தவ லீலாரஸலுப்³தா:⁴ ஶ்ரீமுகுந்த³ராயாஷ்டகம் ப்ரேஷ்ணா ।
ஸாத⁴நஜாலஸஹஸ்ரம் த்யக்த்வாஜஸ்ரம் பட²த்⁴வம் வை ॥ 9॥
இதி ஶ்ரீமத்³யது³நாத²குலோத்³ப⁴வஶ்ரீகோ³பாலாத்மஜஶ்ரீகி³ரத⁴ரேணவிரசிதம்

ஶ்ரீமுகுந்த³ராயாஷ்டகம் ஸமாப்தம் ।

